
རྒྱལ་ཁབ་སྐྱོང་བར་ངེས་པར་དུ་མཐའ་
མཚམས་སྐྱོང་དགོས་པ་དང་། མཐའ་མཚམས་
སྐྱོང་བར་སྔོན་ལ་བོད་ལྗོངས་བརྟན་ལྷིང་ཡོང་བར་
བྱེད་དགོས། བོད་ལྗོངས་ནི་རྒྱལ་ཁབ་ཀྱི་བདེ་
འཇགས་སྲུང་ཡོལ་གལ་ཆེན་ཞིག་ཡིན་ཞིང་།
མཐའ་མཚམས་སྟོབས་ཆེར་གཏོང་རྒྱུ་ནི་སྤྱི་ཁྱབ་
ཧྲུའུ་ཅི་ཞི་ཅིན་ཕིང་དང་ཏང་ཀྲུང་དབྱང་གིས་བོད་
ལྗོངས་ལས་དོན་ཐད་གནང་བའི“དོན་ཆེན་
བཞིའི”གྲས་ཤིག་དང་། “རྒྱལ་ཁབ་ཀྱི་དོན་
ཆེན”ཞིག་ཡིན་ལ། ངེས་པར་དུ་ཐོག་མཐའ་བར་
གསུམ་དུ་འཁུར་དགོས་པའི་ཆབ་སྲིད་ཀྱི་འགན་
འཁྲི་གལ་ཆེན་ཞིག་ཀྱང་ཡིན།

རང་སྐྱོང་ལྗོངས་ཏང་ཨུད་སྐབས་བཅུ་པའི་
ཚང་འཛོམས་གྲོས་ཚོགས་ཐེངས་དྲུག་པས། ཏང་
གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་ལག་བསྟར་
དང་། བོད་ཀྱི་ལས་དོན་སྐོར་གྱི་སྤྱི་ཁྱབ་ཧྲུའུ་ཅི་ཞི་
ཅིན་ཕིང་གི་མཛུབ་སྟོན་གལ་ཆེན་དང་དུས་རབས་
གསར་པའི་ཏང་གི་བོད་སྐྱོང་མཛད་ཇུས་ཁྱོན་ཡོངས་
ནས་ལག་བསྟར་དོན་འཁྱོལ། འབད་འཐབ་ཀྱི་
དམིགས་ཚད་གཏན་འཁེལ། གྲུབ་འབྲས་དང་
ཉམས་མྱོང་ཕྱོགས་བསྡོམས། སྒྱུར་བཅོས་ཀྱི་ལས་
འགན་ཁ་གསལ་བཏོན་པ། མངོན་འགྱུར་གྱི་
ཐབས་ལམ་བཏོད་པ་བཅས་བྱས་ཏེ། རང་ལྗོངས་
ཀྱིས་རྒྱལ་ཁབ་ཀྱི་མཐའ་བརྟན་མཐའ་དར་དམངས་
ཕྱུག་ལས་དོན་གྱི་དཔེ་སྟོན་ཁུལ་ཧུར་ཐག་གཏོད་རྒྱུ་
དང་། མཐའ་བརྟན་མཐའ་དར་དམངས་ཕྱུག་
ལས་དོན་རྒྱལ་ཡོངས་ཀྱི་མདུན་གྲལ་དུ་སླེབས་རྒྱུར་
བཀོད་སྒྲིག་གསར་པ་བྱས་ཡོད་པས། ལྗོངས་
ཡོངས་ཀྱི་གོང་འོག་ཚང་མས་སློབ་སྦྱོང་བྱས་ནས་གོ་
བ་གཏིང་ཟབ་བླངས་ཏེ་དོན་འཁྱོལ་ལ་མཐའ་གཅིག་
ཏུ་དམ་འཛིན་ལེཊ་པར་བྱེད་དགོས།

མཐའ་མཚམས་ས་ཁུལ་ནི་རྒྱལ་ཁབ་བདེ་
འཇགས་སྲུང་ཡོལ་གྱི་སྲུང་རགས་དང་པོ་དང་།

རྒྱལ་ཁབ་ཀྱི་བདག་དབང་བདེ་འཇགས་དང་མངའ་
ཁོངས་ཆ་ཚང་སྲུང་སྐྱོང་བྱེད་པའི་མདུན་གྲལ་གྱི་
གཡུལ་ས་ཞིག་ཡིན་ཞིང་། མེས་རྒྱལ་གྱི་ལྷོ་ནུབ་
མཐའ་མཚམས་སྲུང་སྐྱོང་ཡག་པོ་བྱ་རྒྱུ་ནི་བོད་
ལྗོངས་ཀྱི་གཡོལ་ཐབས་མེད་པའི་འགན་འཁྲི་ཞིག་
ཡིན་པས། ཏང་དང་རྒྱལ་ཁབ་ཀྱི་ལས་དོན་ཁྱོན་
ཡོངས་ཁྲོད་ཀྱི་བོད་ལྗོངས་ཀྱི་འཐབ་ཇུས་གནས་
བབ་ལ་ངོས་འཛིན་གཏིང་ཟབ་བྱེད་དགོས་པ་
དང་། ཀྲུང་ཧྭ་མི་རིགས་བསྐྱར་དར་རླབས་པོ་
ཆེའི་འཐབ་ཇུས་ཡོངས་དང་འཛམ་གླིང་གི་ལོ་
བརྒྱའི་ནང་བྱུང་མ་མྱོང་བའི་འགྱུར་ལྡོག་ཆེན་པོའི་
མཐོ་ཚད་དང་། སྤྱི་ཚོགས་རིང་ལུགས་དེང་རབས་
ཅན་གྱི་རྒྱལ་ཁབ་སྟོབས་ལྡན་ཁྱོན་ཡོངས་ནས་
འཛུགས་སྐྲུན་བྱེད་པའི་མཐོ་ཚད། དུས་རབས་
གསར་པའི་ཏང་གི་བོད་སྐྱོང་མཛད་ཇུས་ལག་
བསྟར་གཏིང་ཟབ་བྱེད་པའི་མཐོ་ཚད་བཅས་སུ་
ལངས་ནས། མཐའ་སྲུང ་དང ་ ། མཐའ་
སྟོབས། མཐའ་དར། མཐའ་བརྟན་བཅས་ཡོང་
བར་བྱེད་པའི་འགན་འཁྲི་འཁུར་སེམས་དང་ལས་
འགན་སྒྲུབ་སེམས་ཆེ་རུ་གཏོང་དགོས། མཐའ་
མཚམས་ས་ཁུལ་འཛུགས་སྐྲུན་བྱེད་མགྱོགས་སུ་
གཏོང་བ་དང་ས་སྲུང་མཐའ་སྲུང་གི་རྨང་གཞི་
བརྟན་དུ་གཏོང་བ་ནི་ཏང་གི་ཐུགས་ཁྲལ་མཉམ་
སེལ་དང་རྒྱལ་ཁབ་ཀྱི་ཆེད་དུ་འགན་འཁྲི་སྒྲུབ་པའི་
ཞིབ་ཕྲའི་ལས་དོན་དུ་རྩིས་ཤིང་། རྒྱལ་ཁབ་ཀྱི་ལྟེ་
བའི་ཁེ་ཕན་ལ་སྲུང་སྐྱོང་དང་ཀྲུང་གོའི་ལུགས་ཀྱི་
དེང་རབས་ཅན་ལ་སྐུལ་འདེད་གཏོང་བའི་ལག་
ལེན་དུ་རྩིས་ཏེ། མཐའ་མཚམས་ས་ཁུལ་ཡུན་རིང་
བདེ་འགོད་དང་སྤུས་ཚད་མཐོ་བའི་འཕེལ་རྒྱས་ཀྱི་
ཕན་འབྲས་དངོས་ལ་བརྟེན་ནས་སྤྱི་ཁྱབ་ཧྲུའུ་ཅི་
དང་ཏང་ཀྲུང་དབྱང་ལ་ལྷག་བསམ་རྣམ་དག་བྱེད་
དགོས། མཐའ་མཚམས་དར་རྒྱས་བྱུང་ན་མཐའ་
མཚམས་བརྟན་པོ་ཡོང་ཞིང་།

（པར་ངོས་གསུམ་པར་གཟིགས）

ལམ་སྲོལ་འཐུས་ཚང་དུ་བཏང་ནས་མཐའ་
མཚམས་ས་ཁུལ་འཛུགས་སྐྲུན་བྱེད་

མགྱོགས་སུ་གཏོང་དགོས།
རང་སྐྱོང་ལྗོངས་ཏང་ཨུད་སྐབས་བཅུ་པའི་ཚང་འཛོམས་གྲོས་ཚོགས་

ཐེངས་དྲུག་པའི་དགོངས་དོན་སློབ་སྦྱོང་དང་ལག་བསྟར་བྱ་རྒྱུའི་སྐོར་གླེང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཉིན་ཤས་གོང་། གསར་འགོད་པས་སྣེའུ་
ཁུལ་གསར་སློབ་ཆུང་གཉིས་པའི་འཛུགས་
སྐྲུན་རྣམ་གྲངས་ཁྲུའུ་ནས་ཤེས་རྟོགས་བྱས་
པར་གཞིགས་ན། མིག་སྔར་རྣམ་གྲངས་
དེའི་ལས་གཞིའི་བརྒྱ་ཆ་80ལེགས་གྲུབ་ཟིན་
པ་དང་། སྔོན་དཔག་བྱས་ན་ད་ལོའི་ཟླ་12
པར་ལས་མཇུག་འགྲིལ་ནས་ཞིབ་བཤེར་རྩིས་
ལེན་བྱ་རྒྱུ་རེད།

སྣེའུ་ཁུལ་གསར་སློབ་ཆུང་གཉིས་པའི་

འཛུགས་སྐྲུན་རྣམ་གྲངས་དེ་ལྷ་སའི་སྣེའུ་ཁུལ་
གསར་གྱི་ཕུ་ཆུའི་ལམ་གྱི་ནུབ་རྒྱུད་དུ་གནས་པ་
དང་། བསམ་བསྟན་གླིང་སྡེ་ཁུལ་དང་ཐག་ཉེ་
པོ་ཡོད། གསར་འགོད་པས་རྣམ་གྲངས་
འཛུགས་སྐྲུན་བྱ་ཡུལ་དུ་འཕྲུལ་ཆས་ཆེ་གྲས་ཀྱི་
འཛེར་སྒྲ་རྒྱུན་ཆད་མེད་པར་གྲགས་པ་དང་།
སྐྱེལ་འདྲེན་རླངས་འཁོར་དང་ལས་གྲྭའི་རླངས་
འཁོར་ཕར་འགྲོ་ཚུར་འོང་བྱེད་པ། བཟོ་པས་
གནམ་གཅལ་སྒྲིག་སྦྱོར་དང་པང་གཅལ་འདིང་
བ་སོཊ་ཀྱི་ལས་ཀ་བྱེད་བཞིན་པ་མཐོང་བས།

（པར་ངོས་གཉིས་པར་གཟིགས）

སྣེའུ་ཁུལ་གསར་སློབ་ཆུང་གཉིས་པའི་འཛུགས་སྐྲུན་རྣམ་གྲངས་སྔོན་
དཔག་བྱས་ན་ཟླ་12པའི་ནང་ལས་འཇུག་འགྲིལ་རྒྱུ་ཡིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཚེས་19ཉིན་གྱི་སྔ་དྲོར། “མཆོག་ཏུ་
འགྱུར་བའི་ཕུགས་འདུན། བདེ་སྐྱིད་ལྡན་
པའི་ལྷ་ས”ཞེས་པ་གཙོ་དོན་དུ་བྱས་པའི་ལྷ་
ས་གྲོང་ཁྱེར་དབང་པོ་སྐྱོན་ཅན་གྱི་ལུས་རྩལ་

འགྲན་ཚོགས་སྐབས་གཉིས་པ་ལྷ་ས་གྲོང་
ཁྱེར་མང་ཚོགས་རིག་གནས་ལུས་རྩལ་ལྟེ་
གནས་སུ་གཟབ་རྒྱས་ངང་འགོ་ཚུགས་
ཤིང་ ། རྫོང་ཁག་དང་ ། གྲོང་ཁྱེར་
དམིགས་བསལ་སློབ་གྲྭའི་འཐུས་མིའི་རུ་
ཁག གྲོང་ཁྱེར་ཐད་གཏོགས་འཐུས་མིའི་

རུ་ཁག་བཅས་ནས་ཡོང་བའི་དབང་པོ་སྐྱོན་
ཅན་གྱི་ལུས་རྩལ་པ་300ལྷག་ཙམ་དམིགས་
བསལ་ཨོ་རྩལ་འགྲན་ཚོགས་ཀྱི་རྣམ་གྲངས་
དང་ ། མཆོང་རྒྱུག་འཕེན་གསུམ་གྱི ་
རིགས། སྤྲོ་སྣང་གི་རིགས། མི་རིགས་ཀྱི་
རིགས་བཅས་ཀྱི་རྣམ་གྲངས་ཆེ་གྲས་བཞི་

དང་རྣམ་གྲངས་ཆུང་གྲས་བཅོ་ལྔ་ཡི་འགྲན་
བསྡུར་ནང་ཞུགས་རྒྱུ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་ཀྲའོ་ཧུའེ་
ཉན་གྱིས་ཤིས་ཚིག་གསུངས་པ་དང་འབྲེལ་
འགོ་ཚུཊ་མཛད་སྒོ་ཁྱབ་བསྒྲཊ་གནང་
ཞིང་། （པར་ངོས་བཞི་པར་གཟིགས）

ལྷ་ས་གྲོང་ཁྱེར་གྱི་དབང་པོ་སྐྱོན་ཅན་གྱི་ལུས་རྩལ་འགྲན་ཚོགས་སྐབས་གཉིས་པ་གཟབ་རྒྱས་ངང་འགོ་ཚུགས་པ།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ ་8ཚེས་19ཉིན་གློག་འཕྲིན་
འབྱོར ་གསལ། ཟླ ་8ཚེས ་19ཉིན།
ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི།
རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་གིས་པེ་ཅིང་
མི་དམངས་ཚོགས་ཁང་ཆེན་མོར་ཀྲུང་གོར་
རྒྱལ་དོན་འཚམས་འདྲི་གནང་བར་ཕེབས་
པའི་ཝེ་ཐེ་ནམ་གུང་ཁྲན་ཏང་ཀྲུང་དབྱང་གི་
སྤྱི་ཁྱབ་ཧྲུའུ་ཅི་དང་རྒྱལ་ཁབ་ཀྱི་ཀྲུའུ་ཞི་སུའུ་
ལིན་དང་མཇལ་མོལ་གནང་བ་རེད།

ཞི་ཅིན་ཕིང་གིས་སུའུ་ལིན་ཝེ་ཐེ་
ནམ་གུང་ཁྲན་ཏང་ཀྲུང་དབྱང་གི་སྤྱི་ཁྱབ་
ཧྲུའུ་ཅིར་བདམས་ཐོན་བྱུང་བར་སླར་ཡང་
བཀྲ་ཤིས་བདེ་ལེགས་ཞུས་ཡོད། ཞི་ཅིན་
ཕིང་གིས། ཁྱེད་རང་གིས་སྤྱི་ཁྱབ་ཧྲུའུ་
ཅིའི་འགན་བཞེས་རྗེས་ཀྱི་འཚམས་འདྲི་
ཐོག་མ་དེ་ཀྲུང་གོར་གནང་བར་ཕེབས་པའི་
ཐོག་ནས་ཏང་གཉིས་པོ་དང་རྒྱལ་ཁབ་
གཉིས་པོའི་འབྲེལ་བར་ཚད་མཐོའི་མཐོང་
ཆེན་གནང་བ་གང་ལེགས་མཚོན་ཡོད་
ལ། ཀྲུང་གོ་དང་ཝེ་ཐེ་ནམ་གྱི་འབྲེལ་བའི་
ཆུ་ཚད་མཐོན་པོ་དང་འཐབ་ཇུས་རང་
བཞིན་ཡང་མཚོན་ཡོད། ཐུན་མོང་གི་
ཕུགས་བསམ་དང་དད་སེམས་ནི་ཀྲུང་གོ་
དང་ཝེ་ཐེ་ནམ་ཏང་གཉིས་ཀྱིས་མི་རབས་
ནས་མི་རབས་བར་རྒྱུན་འཛིན་བྱས་པའི་
གསར་བརྗེའི་གཞི་རྒྱུ་ཡིན་པས། “ཝེ་ཐེ་
ནམ་དང་ཀྲུང་གོའི་བརྩེ་བ་ཟབ་པ་དང་བློ་
མཐུན་ཡིན་ལ་གྲོཊ་པོ་ཡང་ཡིན་པའི”སྲོལ་
རྒྱུན་མཛའ་བཤེས་འདུས་ཡོད། དེང་
སྐབས་འཛམ་གླིང་ཐོག་སྲིད་འཛིན་མཁན་
གྱི་གུང་ཁྲན་ཏང་གཉིས་ཡིན་པའི་ངོས་
ནས། ཀྲུང་གོ་དང་ཝེ་ཐེ་ནམ་ཏང་གཉིས་
ཀྱིས་མཛའ་གྲོགས་ཀྱི་ཐོག་མའི་བསམ་

འདུན་རྒྱུན་འཛིན་དང་། སྲོལ་རྒྱུན་གྱི་
མཛའ་བཤེས་རྒྱུན་མཐུད། ཐུན་མོང་གི་ལས་
འགན་བློ་ལ་བརྟན་པོར་ངེས་པ། གུང་ཁྲན་
ཏང་གི་འགོ་ཁྲིད་དང་སྤྱི་ཚོགས་རིང་ལུགས་ཀྱི་

ལམ་ལུགས་རྒྱུན་འཁྱོངས་བཅས་བྱས་ཐོག་
འཐབ་ཇུས་ཀྱི་དོན་སྙིང་ལྡན་པའི་ཀྲུང་གོ་དང་
ཝེ་ཐེ་ནམ་གྱི་ལས་དབང་གཅིག་མཐུན་ཚོགས་
པ་འཛུགས་རྒྱུ་དེ་མུ་མཐུད་གཏིང་ཟབ་ཏུ་

བཏང་ནས་འཛམ་གླིང་གི་སྤྱི་ཚོགས་རིང་
ལུགས་ཀྱི་བྱ་གཞག་འཕེལ་རྒྱས་འགྲོ་རྒྱུར་ཐུན་
མོང་ཐོག་སྐུལ་འདེད་གཏོང་དགོས།

（པར་ངོས་བཞི་པར་གཟིགས）

ཞི་ཅིན་ཕིང་གིས་ཝེ་ཐེ་ནམ་གུང་ཁྲན་ཏང་ཀྲུང་དབྱང་གི་སྤྱི་ཁྱབ་ཧྲུའུ་ཅི་
དང་རྒྱལ་ཁབ་ཀྱི་ཀྲུའུ་ཞི་སུའུ་ལིན་དང་མཇལ་མོལ་གནང་བ།

ཟླ་8ཚེས་19ཉིན། ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི་དང་རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་གིས་པེ་ཅིང་མི་དམངས་ཚོགས་ཁང་ཆེན་མོར་
ཀྲུང་གོར་རྒྱལ་དོན་འཚམས་འདྲི་གནང་བར་ཕེབས་པའི་ཝེ་ཐེ་ནམ་གུང་ཁྲན་ཏང་ཀྲུང་དབྱང་གི་སྤྱི་ཁྱབ་ཧྲུའུ་ཅི་དང་རྒྱལ་ཁབ་ཀྱི་ཀྲུའུ་ཞི་སུའུ་ལིན་དང་
མཇལ་མོལ་གནང་ཞིང་། པར་འདི་ནི་མཇལ་མོལ་མ་གནང་གོང་ཞི་ཅིན་ཕིང་སྟངས་དཔྱལ་དང་སུའུ་ལིན་སྟངས་དཔྱལ་མཉམ་དུ་སྐུ་པར་བསྐྱོན་པའི་
རྣམ་པ་ཡིན།

པར་འདི་ནི་སྣེའུ་ཁུལ་གསར་སློབ་ཆུང་གཉིས་པའི་འཛུགས་སྐྲུན་རྣམ་གྲངས་ཀྱི་དཔེ་རིས་ཡིན།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་8ཚེས་19ཉིན་གྲོང་ཨུད་ཀྱི་ཧྲུའུ་ཅི་
གཞོན་པ་དང་གྲོང་སྤྱི་ཝང་ཆང་གིས་2024
ལོའི་ཀྲུང་གོའི་བོད་ཀྱི་ཧི་མ་ལ་ཡ་བརྒལ་
བའི་རྒྱལ་སྤྱིའི་གཞུང་ལམ་རྐང་འཁོར་ཚད་
བརྒལ་འགྲན་བསྡུར་སྐབས་ལྔ་པའི་ལྷ་ས་
གྲོང་ཁྱེར་གྱི་འགྲན་བསྡུར་དུམ་བུའི་གྲ་སྒྲིག་
ལས་དོན་ཐད་བཀོད་གཏོང་གནང་བ་
རེད། ཁོང་གིས་རང་སྐྱོང་ལྗོངས་ཏང་
ཨུད་དང་སྲིད་གཞུང་གི་ལས་ཀའི་བཀོད་
སྒྲིག་དང་བླང་བྱ་གཞིར་བཟུང་། འགན་

འཁྲི་འཁུར་སེམས་དང་ལས་འགན་སྒྲུབ་
སེམས་སྔར་བས་ཆེ་རུ་བཏང་སྟེ། ཚད་
གཞི་དེ་བས་མཐོ་བ་དང་། སྤྱོད་ཚུལ་དེ་
བས་ལེགས་པ། བྱ་ཐབས་དེ་བས་བདེན་
དོན་བཅས་ཀྱི་ཐོག་ནས་བདེ་འཇགས་ལྡན་
པ་དང་། ཁྱད་ཆོས་མངོན་གསལ་དོད་
པ། ངོ་མཚར་ཆེ་བ་བཅས་ཀྱི་ས་མཐོའི་
ལུས་རྩལ་ཚོགས་འདུ་གཟབ་རྒྱས་ཤིག་
འབུལ་ཆེད་ལྟེ་བའི་གྲོང་ཁྱེར་གྱི་འགན་འཁྲི་
འདོན་སྤེལ་དང་ལྷ་སའི་སྟོབས་ཤུགས་
ལེགས་སྐྱེས་སུ་འབུལ་དགོས་པའི་ནན་
གསུངས་གནང་བ་རེད།

བརྟག་ཞིབ་གནང་རིང་། ཝང་
ཆང་གིས་འགྲན་བསྡུར་རིང་འགྲིམ་འགྲུལ་
ཚོད་འཛིན་དང་། ཞབས་ཞུའི་གནས་
ཚུལ། ཁོར་ཡུག་བཀོད་སྒྲིག སྨན་
བཅོས་ཞབས་ཞུའི་འགན་ལེན་སོགས་
འབྲེལ་ཡོད་ལས་དོན་གྱི་གྲ་སྒྲིག་གི་སྙན་ཞུར་
ནན་ཏན་ངང་གསན་པ་དང་འབྲེལ་ལམ་
རྒྱུད་ཀྱི་ལམ་བུའི་གནས་ཚུལ་བཀའ་འདྲི་
གནང་ནས་ས་གནས་ས་ཐོག་ཏུ་མཐུན་སྦྱོར་
ངང་གནད་དོན་ཐག་གཅོད་གནང་བ་
རེད། ཁོང་གིས་སྐབས་འདིའི་འགྲན་
བསྡུར་གཉེར་བ་ནི་བོད་ལྗོངས་ཀྱི་རྣམ་པ་

དྲིལ་བསྒྲགས་དང་འགྲན་བསྡུར་གྱི་སྐད་
གྲགས་ཆོད་ཚད་མཐོ་རུ་གཏོང་བའི་སྐར་
ཁུང་གལ་ཆེན་ཞིག་ཡིན་པ ་དང་དུས་
མཚུངས་སྤྱི་ཚོགས་རིང་ལུགས་ཀྱི་ལྷ་ས་
གསར་པའི་རྣམ་པ་གསར་པ་མངོན་པའི་རྩ་
ཆེའི་གོ་སྐབས་དང་། ཕྱི་ཕྱོགས་དང་སྤེལ་
རེས་དང་མཉམ་ལས་ལ་སྐུལ་འདེད་གཏོང་
བའི་སྟེགས་བུ་གལ་ཆེན་ཞིག་ཀྱང་རེད།
རིམ་ཁག་སྡེ་ཚན་ཁག་གིས་ཡག་ཐོག་ཡག་
བརྩེགས་དང་ ། ཞིབ་ཚགས་འཐུས་
ཚང་།

（པར་ངོས་གསུམ་པར་གཟིགས）

ཝང་ཆང་གིས་ཧི་མ་ལ་ཡ་བརྒལ་བའི་རྒྱལ་སྤྱིའི་གཞུང་ལམ་རྐང་འཁོར་ཚད་བརྒལ་འགྲན་བསྡུར་ལས་
ལྷ་ས་གྲོང་ཁྱེར་གྱི་འགྲན་བསྡུར་དུམ་བུའི་གྲ་སྒྲིག་ལས་དོན་ལ་ཡུལ་དངོས་སུ་བཀོད་གཏོང་གནང་བ།


